
 
 

 
 
 

   

 

Reykjanesbær, 27. mars 2024 

 

 

 

673. fundur bæjarstjórnar Reykjanesbæjar haldinn í Merkinesi, Hljómahöll  

2. apríl 2024, kl. 17:00 

 

DAGSKRÁ 

1. Fundargerðir bæjarráðs 21. og 27. mars 2024 (2024010003) 

2. Fundargerð atvinnu- og hafnarráðs 21. mars 2024 (2024010206) 

3. Fundargerð stjórnar Eignasjóðs 21. mars 2024 (2024010212) 

4. Fundargerð menningar- og þjónusturáðs 22. mars 2024 (2024010209) 

5. Fundargerð sjálfbærniráðs 27. mars 2024 (2024010210) 

6. Vefstefna Reykjanesbæjar - fyrri umræða (2023060380) 

 

 



 

 

 

 

 

Fundargerð 

1459. fundur bæjarráðs Reykjanesbæjar, haldinn á Tjarnargötu 12 

21. mars 2024, kl. 08:15 

 

Viðstaddir:  

Halldóra Fríða Þorvaldsdóttir formaður, Guðbergur Reynisson, Róbert Jóhann 

Guðmundsson, Sverrir Bergmann Magnússon og Valgerður Björk Pálsdóttir. 

Að auki sátu fundinn Margrét Þórarinsdóttir áheyrnarfulltrúi, Kjartan Már Kjartansson 

bæjarstjóri og Hrefna Gunnarsdóttir ritari. 

Bjarni Páll Tryggvason boðaði forföll, Róbert Jóhann Guðmundsson sat fyrir hann. 

Guðný Birna Guðmundsdóttir boðaði forföll, Sverrir Bergmann Magnússon sat fyrir hana. 

Margrét A. Sanders boðaði forföll, Guðbergur Reynisson sat fyrir hana. 

Bæjarráð samþykkti samhljóða að tekið yrði á dagskrá Leikskólinn Asparlaut  Hlíðarhverfi 

(2021120081). Fjallað er um málið undir dagskrárlið 17. 

* * * 

1. Málefni Glímudeildar UMFN (2023080606) 

Hafþór B. Birgisson íþrótta- og tómstundafulltrúi og Unnar Steinn Bjarndal bæjarlögmaður 

mættu á fundinn. 

Lagt var fram bréf lögmanns Glímudeildar UMFN til sveitarfélagsins. Lagt var fram bréf 

Umboðsmanns Alþingis dags. 14. mars 2024. 

Hafþór B. Birgisson fór yfir stöðu málsins, sem er enn til meðferðar hjá íþrótta- og 

tómstundaráði, samskipti hans við fulltrúa Glímudeildarinnar og svör hans við spurningum 

lögmanns Glímudeildarinnar. 

Bæjarráð felur Hafþóri að koma á framfæri frekari skýringum og upplýsingum til lögmanns 

Glímudeildarinnar. 

Bæjarráð felur Kjartani Má Kjartanssyni bæjarstjóra og Unnari Steini Bjarndal bæjarlögmanni 

að svara bréfi lögmanns Glímudeildarinnar að öðru leyti og svara bréfi Umboðsmanns 

Alþingis dags. 14. mars 2024. 

2. Stapaskóli - 2. áfangi (2019051608) 

Guðlaugur H. Sigurjónsson sviðsstjóri umhverfis- og framkvæmdasviðs og Jón Ólafur 

Erlendsson eftirlitsmaður mættu á fundinn. 

Framvinduskýrsla Stapaskóla, 2. áfanga lögð fram til kynningar. 



   

Bæjarráð leggur áherslu á að áfram verði allt kapp lagt á að klára 2. áfanga Stapaskóla sem 

fyrst. 

3. Algae Capital - drög að samkomulagi (2024030421) 

Halldór Karl Hermannsson sviðsstjóri atvinnu- og hafnarsviðs og Erla Bjarný Gunnarsdóttir 

lögfræðingur mættu á fundinn. 

Lögð fram drög að samkomulagi milli Algae Capital, Reykjanesbæjar og Kadeco. 

Bæjarráð felur Kjartani Má Kjartanssyni bæjarstjóra að undirrita samkomulag aðila fyrir hönd 

Reykjanesbæjar þegar samningurinn er tilbúinn til undirritunar. 

4. Bókasafn Reykjanesbæjar - flutningur í Hljómahöll (2022110463) 

Bæjarráð fékk kynningu frá tveimur ráðgjöfum varðandi flutning bókasafnsins í Hljómahöll. 

Bæjarráð þakkar fyrir kynningarnar og felur Kjartani Má Kjartanssyni bæjarstjóra að ganga til 

samninga um verkefnastjórn við Ingibjörgu Ösp Stefánsdóttur. 

Guðbergur Reynisson (D) situr hjá. 

Í verkefnahópnum um flutning bókasafnsins í Hljómahöll eru eftirtaldir aðilar: 

Helgi Arnarson sviðsstjóri menntasviðs, Haraldur Á. Haraldsson skólastjóri Tónlistarskóla 

Reykjanesbæjar, Tómas Young framkvæmdastjóri Hljómahallar, Stefanía Gunnarsdóttir 

forstöðumaður Bókasafns Reykjanesbæjar, Þórdís Ósk Helgadóttir sviðsstjóri menningar- og 

þjónustusviðs og Sverrir Bergmann Magnússon bæjarfulltrúi sem tengiliður við bæjarráð. 

Bæjarráð er stýrihópur verkefnisins. 

Bókun bæjarstjóra: 

Nú þegar búið er að ákveða að ráða utanaðkomandi verkefnastjóra til að stýra flutningi 

bókasafnsins í Hljómahöll lýsir Kjartan Már Kjartansson bæjarstjóri sig vanhæfan til frekari 

vinnu við undirbúning verkefnisins. Kjartan Már var tónlistarkennari og skólastjóri 

Tónlistarskólans í Keflavík í 18 ár (1980  1998) og fyrsti formaður stjórnar Hljómahallar og þar 

með Rokksafnsins 2012-2014. Kjartan telur sjálfur að persónulegar skoðanir hans gætu truflað 

vinnuna og því sé best að hann komi ekki að undirbúningi flutningsins. 

5. Kjarasamningar 2024 - áskorun til sveitarfélaga (2024030142) 

Regína Fanný Guðmundsdóttir sviðsstjóri fjármála- og stjórnsýslusviðs mætti á fundinn. 

Lagt fram bréf frá Sambandi íslenskra sveitarfélaga og minnisblað frá Regínu F. 

Guðmundsdóttur sviðsstjóra fjármála- og stjórnsýslusviðs. 

Í bréfi frá framkvæmdastjóra Sambands íslenskra sveitarfélaga, dagsett 13. mars 2024 vegna 

áskorunar til sveitarfélaga í tengslum við kjarasamninga er skorað á sveitarfélög að taka 

ákvörðun um hvort og þá hvernig útfæra á gjaldskrárlækkun frá síðustu áramótum á þjónustu 

er varðar barnafjölskyldur og fólk í viðkvæmri stöðu. 

Reykjanesbær telur að hófsamir kjarasamningar með þeim markmiðum sem þar eru lögð fram 

feli í sér kjarabætur fyrir íbúa og er því tilbúinn að taka mið af yfirlýsingu ríkis og sveitarfélaga 

sem felur í sér að halda aftur af hækkun gjaldskráa sem snúa að börnum og barnafjölskyldum 

eins og við verður komið. Auk þess tekur bærinn þátt í því verkefni að skólamáltíðir í 

grunnskólum verði gjaldfrjálsar með 75% greiðsluþátttöku ríkisins út samningstímabilið. 



   

Bæjarráð Reykjanesbæjar mun því halda aftur af hækkun á gjaldskrá á valinni þjónustu er 

varðar barnafjölskyldur og fólk í viðkvæmri stöðu eins og við verður komið til að greiða fyrir 

gerð kjarasamninga til fjögurra ára sem miða að því að ná niður verðbólgu og vaxtastigi. 

6. Íþróttahús Stapaskóla - stuðningur vegna seinkunar á afhendingu (2024030328) 

Lagt fram erindi frá Körfuknattleiksdeild UMFN þar sem óskað er eftir fjárhagsaðstoð vegna 

seinkunar á afhendingu íþróttahúss við Stapaskóla. 

Bæjarráð harmar þær tafir sem hafa orðið á framkvæmdum við byggingu íþróttahúss 

Stapaskóla. Allt kapp er lagt á að klára framkvæmdir sem fyrst í áframhaldandi samtali við 

hagaðila. 

Bæjarráð hafnar erindinu. 

7. Ársskýrslur sviðsstjóra (2024030388) 

Ársskýrslur fjármála- og stjórnsýslusviðs, menntasviðs, umhverfis- og framkvæmdasviðs, 

atvinnu- og hafnarsviðs og menningar- og þjónustusviðs lagðar fram. 

8. Umsögn vegna rekstrarleyfis  Guesthouse Maximilian ehf., Hringbraut 60 

(2023100520) 

Erindi Sýslumannsins á Suðurnesjum vegna umsóknar um rekstrarleyfi í flokki II-C. Lagðar 

fram umsagnir byggingarfulltrúa Reykjanesbæjar, Brunavarna Suðurnesja og 

Heilbrigðiseftirlits Suðurnesja. Bæjarráð samþykkir umsóknina fyrir sitt leyti með vísan til 

fyrirliggjandi umsagna. 

9. Umsögn vegna breytingar á rekstrarleyfi  Brons 230 ehf., Sólvallagata 2 (2024010548) 

Erindi Sýslumannsins á Suðurnesjum vegna breytingar á gildandi rekstrarleyfi. Lagðar fram 

umsagnir byggingarfulltrúa Reykjanesbæjar, Brunavarna Suðurnesja og Heilbrigðiseftirlits 

Suðurnesja. Bæjarráð hafnar umsókninni með vísan til fyrirliggjandi umsagna. 

10. Fjörheimar - umsókn um tækifærisleyfi (2024030379) 

Erindi Sýslumannsins á Suðurnesjum vegna umsóknar um tækifærisleyfi. Bæjarráð samþykkir 

erindið fyrir sitt leyti. 

11. Sælir ehf. - umsókn um tækifærisleyfi (2024030380) 

Erindi Sýslumannsins á Suðurnesjum vegna umsóknar um tækifærisleyfi. Bæjarráð samþykkir 

erindið fyrir sitt leyti. 

12. Country campers ehf. - ökutækjaleiga/geymslustaður ökutækja Brekkustíg 26-30 - 

beiðni um umsögn (2024030222) 

Erindi Samgöngustofu vegna umsóknar um leyfi til að reka ökutækjaleigu. Lögð fram umsögn 

byggingarfulltrúa Reykjanesbæjar. Bæjarráð hafnar umsókninni með vísan til fyrirliggjandi 

umsagnar. 

13. Nýtt hjúkrunarheimili - samráðsfundur (2019050812) 

Lögð fram fundargerð samráðsfundar frá 18. mars 2024. 

14. Fundargerð stjórnar Samtaka orkusveitarfélaga 23. febrúar 2024 (2024010259) 

Lögð fram til kynningar fundargerð stjórnar Samtaka orkusveitarfélaga. 

 



   

15. Fundargerð stjórnar Sambands íslenskra sveitarfélaga 28. febrúar 2024 (2024010369)  

Lögð fram til kynningar fundargerð stjórnar Sambands íslenskra sveitarfélaga. 

16. Fundargerð stjórnar Sambands sveitarfélaga á Suðurnesjum 6. mars 2024 (2024010205)  

Lögð fram til kynningar fundargerð stjórnar Sambands sveitarfélaga á Suðurnesjum. 

17. Leikskólinn Asparlaut  Hlíðarhverfi (2021120081) 

Fjögur tilboð bárust í leikskólann Asparlaut. 

Umhverfis- og framkvæmdasviði falið að ganga frá samningum við lægstbjóðanda þegar 

innsent tilboð hefur verið yfirfarið. Kjartani Má Kjartanssyni bæjarstjóra falið að skrifa undir 

þegar verksamningur liggur fyrir. 

______________________________ 

Fleira ekki gert og fundi slitið kl. 10:45. 

 



 

 

 

 

 

Fundargerð 

1460 fundur bæjarráðs Reykjanesbæjar, haldinn á Tjarnargötu 12 

27. mars 2024, kl. 08:15 

 

Viðstaddir:  

Halldóra Fríða Þorvaldsdóttir formaður, Bjarni Páll Tryggvason, Guðný Birna 

Guðmundsdóttir, Helga Jóhanna Oddsdóttir og Helga María Finnbjörnsdóttir. 

Að auki sátu fundinn Unnar Steinn Bjarndal staðgengill bæjarstjóra, Margrét Þórarinsdóttir 

áheyrnarfulltrúi og Hrefna Gunnarsdóttir ritari. 

Margrét A. Sanders boðaði forföll, Helga Jóhanna Oddsdóttir sat fyrir hana. 

Valgerður Björk Pálsdóttir boðaði forföll, Helga María Finnbjörnsdóttir sat fyrir hana. 

Bæjarráð samþykkti samhljóða að tekið yrði á dagskrá Almenningssamgöngur á hátíðum 

(2024030549). Fjallað er um málið undir dagskrárlið 10. 

* * * 

1. Svör við spurningum nefndar ESB um málefni sveitarfélaga (2023120261)  

Unnar Steinn Bjarndal bæjarlögmaður mætti á fundinn undir þessu máli. 

Lögð fram svör Reykjanesbæjar um málefni sveitarfélagsins. 

2. Minnisblað um húsnæðisáætlun Reykjanesbæjar (2024030529) 

Lagt fram minnisblað um stöðu húsnæðismála í Reykjanesbæ og húsnæðisáætlun. 

3. Þjónustukönnun Gallup 2023 (2023030559) 

Lagðar fram niðurstöður netkönnunar Gallup sem framkvæmd var 14. nóvember til 11. janúar 

2024 þar sem könnuð var ánægja með þjónustu stærstu sveitarfélaga landsins. 

4. Fundargerð stjórnar Sambands íslenskra sveitarfélaga 15. mars 2024 (2024010369) 

Lögð fram til kynningar fundargerð stjórnar Sambands íslenskra sveitarfélaga. 

5. Verksamningur um flutning Bókasafns Reykjanesbæjar (2024030531) 

Lagður fram verksamningur um verkefnastjórn við flutning Bókasafna Reykjanesbæjar úr 

Ráðhúsi Reykjanesbæjar. 

Bæjarráð samþykkir framlagðan verksamning 4-0, Helga Jóhanna Oddsdóttir (D) situr hjá. 

6. Fundargerð stjórnar Kölku sorpeyðingarstöðvar sf. 19. mars 2024 (2024010179)  

Lögð fram fundargerð stjórnar Kölku sorpeyðingarstöðvar sf. 

7. Fundargerð stjórnar Eignasjóðs (2024010212) 



   

Lögð fram til kynningar fundargerð stjórnar Eignasjóðs frá  

8. Umsagnarmál í samráðsgátt (2024010258) 

Ákall eftir sjónarmiðum vegna endurskoðunar laga um verndar- og orkunýtingaráætlun. 

https://island.is/samradsgatt/mal/3718 

9. Kvörtun - ólæti frá Paddys (2022050185) 

Bæjarráð felur Kjartani Má Kjartanssyni bæjarstjóra að vinna áfram í málinu. 

10. Almenningssamgöngur á hátíðum (2024030549) 

Lagt fram erindi þar sem annars vegar er óskað er eftir að frítt verði í strætó Reykjanesbæjar 

meðan barna- og ungmennahátíðin stendur yfir dagana 2. til 12. maí 2024 gegn framvísun 

Baunabréfs og hins vegar að ekið verði eftir helgaráætlun sunnudagana 5. og 12. maí til að 

jafna aðgengi allra íbúa að hátíðinni.. 

Bæjarráð samþykkir a) liðinn 5-0  en óskar eftir kostnaðarmati á b) liði. 

 

 

______________________________ 

Fleira ekki gert og fundi slitið kl. 10:00 

 

https://island.is/samradsgatt/mal/3718


 

 

Fundargerð 

284. fundur atvinnu- og hafnarráðs Reykjanesbæjar 

haldinn á skrifstofu Reykjaneshafnar að Víkurbraut 11  

21. mars 2024, kl. 16:00 

Viðstaddir: Hjörtur Magnús Guðbjartsson formaður, Alexander Ragnarsson, Kristján 

Jóhannsson, Sigurður Guðjónsson og Úlfar Guðmundsson. 

Að auki sat fundinn Halldór Karl Hermannsson sviðsstjóri atvinnu- og hafnarsviðs.  

* * * 

1. Ársreikningur Reykjaneshafnar 2023 (2024010264) 

Farið var yfir stöðuna á endurskoðun ársreiknings Reykjaneshafnar vegna ársins 2023. 

2. Ársskýrsla atvinnu- og hafnarsviðs 2023 (2024030388) 

Ársskýrsla atvinnu- og hafnarsviðs vegna ársins 2023 lögð fram. 

3. Fundargerð stjórnar Hafnasambands Íslands 16. febrúar 2024 (2024020132) 

Fundargerð 461. fundar Hafnasambands Íslands frá 16. febrúar 2024 lögð fram.   

4. Njarðvíkurhöfn  dýpkun hafnar (2023080391) 

Á 283. fundi atvinnu- og hafnarráðs þann 13. febrúar sl. var samþykkt að bjóða út dýpkun 

Njarðvíkurhafnar og var tilboðsfrestur til 19. mars sl. Eitt tilboð barst í verkið sem er tæpum 

7% yfir kostnaðaráætlun og hefur Vegagerðin sem er ráðgjafi Reykjaneshafnar við þessa 

framkvæmd lagt til að gengið verði til samninga við tilboðsgjafa á grundvelli tilboðs hans.  

Atvinnu- og hafnarráð samþykkir fyrirliggjandi tillögu Vegagerðarinnar og felur sviðsstjóra að 

fylgja eftir framkvæmd málsins.  

5. Atvinnustefna Reykjanesbæjar (2023020501) 

Drög að atvinnustefnu Reykjanesbæjar 2024-2034 lögð fram. 

Atvinnu- og hafnarráð óskar eftir umsögnum frá öðrum ráðum sveitarfélagsins um 

fyrirliggjandi drög. Óskað verður eftir því að viðkomandi umsagnir berist sem fyrst og eigi 

síðar en 1. maí nk. 

6. Bílastæðasjóður Reykjanesbæjar (2022100414) 

Tölvupóstur frá Reykjanesbæ dags. 29. febrúar 2024 þar sem umhverfis- og skipulagsráð 

óskar eftir umsögn um drög að samþykkt um Bílastæðasjóð Reykjanesbæjar.  

Atvinnu- og hafnarráð telur fyrirliggjandi drög ná vel yfir það hlutverk sem samþykktinni er 

ætlað að ná fram og gerir ekki athugasemd við þau.  

7. Blái herinn  viðurkenning (2024030426) 

Bréf frá Tómasi J. Knútssyni, dags. 1. febrúar 2024, þar sem fram kemur að Blái herinn þakkar 

Reykjaneshöfn fyrir stuðninginn við starf hans í gegnum árin og veitir Reykjaneshöfn sérstakt 

viðurkenningarskjal af því tilefni.  



   

Atvinnu- og hafnarráð þakkar fyrir góð orð og veitta viðurkenningu. Blái herinn vinnur mjög 

mikilvægt og þakkarvert starf í verndun umhverfisins og mun Reykjaneshöfn standa við bakið 

á því starfi áfram eins og hingað til. 

8. Norðurál Helguvík ehf. (2020080524) 

Skiptum lauk í þrotabúi Norðuráls Helguvík ehf. þann 21. febrúar sl. Skiptum lauk með 

úthlutunargerð úr þrotabúinu samkvæmt 160. gr. laga nr. 21/1991 og greiddust við skiptalok 

2,0422 hundraðshlutar upp í almennar kröfur. Reykjaneshöfn var annar af tveimur 

samþykktum kröfuhöfum og var hlutur hafnarinnar 22,68% af greiddum kröfum.  

9. Mælaborð atvinnu- og hafnarsviðs (2024010270) 

Halldór K. Hermannsson sviðsstjóri fór yfir mælaborð atvinnu- og hafnarsviðs. 

10. Upplýsingagjöf sviðsstjóra (2024010271) 

Halldór K. Hermannsson sviðsstjóri atvinnu- og hafnarsviðs fór yfir stöðu ýmissa mála er varða 

starfsemi sviðsins. 

 

______________________________ 

Fleira ekki gert og fundi slitið kl. 18:06. 



 

 

 

 

Fundargerð 

8. fundur stjórnar Eignasjóðs Reykjanesbæjar, haldinn að Tjarnargötu 12  

21. mars 2024, kl. 14:00 

 

Viðstödd: Halldóra Fríða Þorvaldsdóttir formaður, Grétar I. Guðlaugsson, Guðmundur 

Björnsson, Harpa Björg Sævarsdóttir, Hólmfríður Árnadóttir og Sigurður Garðarsson. 

Að auki sátu fundinn Hreinn Ágúst Kristinsson deildarstjóri eignaumsýslu, Gissur Hans 

Þórðarson verkefnastjóri frá OMR verkfræðistofu, Guðlaugur H. Sigurjónsson, sviðsstjóri 

umhverfis- og framkvæmdasviðs, Kjartan Már Kjartansson bæjarstjóri og Aðalheiður Ósk 

Gunnarsdóttir ritari. 

* * * 

1. Njarðvíkurskóli  viðhaldsframkvæmdir (2023090407) 

Gissur Hans Þórðarson verkefnastjóri og Hreinn Ágúst Kristinsson deildarstjóri 

eignaumsýslu fóru yfir áætlaðar viðhaldsframkvæmdir utanhúss á Njarðvíkurskóla í sumar 

og kynntu framkvæmdaáætlun, kostnaðaráætlun og niðurrifsáætlun á Björkinni. 

Áætlað er að hefja framkvæmdir á fyrsta hluta af klæðningu og útskiptingu á gluggum 

ásamt niðurrifi á Björkinni. Samhliða framkvæmdum verður grafið upp með austurgafli og 

kjallaraveggur þéttur. 

Stjórn eignasjóðs samþykkir fyrsta áfanga á utanhússframkvæmdum Njarðvíkurskóla ásamt 

niðurrifi á Björkinni og lagfæringum að innan við austurgaflinn. 

2. Leikskólinn Drekadalur  nýframkvæmdir (2022100203) 

Hreinn Ágúst Kristinsson deildarstjóri eignaumsýslu og Guðlaugur Helgi Sigurjónsson, 

sviðsstjóri umhverfis- og stjórnsýslusviðs, fóru yfir stöðu verks og hvaða sviðsmyndir gætu 

komið upp á næstunni. 

Stjórn eignasjóðs hefur kynnt sér málið og óskar eftir að niðurstöður frá ráðgjöfum verði 

kynntar fyrir stjórninni þegar þær liggja fyrir. 

3. Leikskólinn Asparlaut  nýframkvæmdir (2021120081) 

Hreinn Ágúst Kristinsson deildarstjóri eignaumsýslu kynnti niðurstöður úr útboði. 

Þann 20. mars 2024 voru opnuð tilboð í fullnaðarfrágang á leikskólanum Asparlaut, 

Skólavegi 54. 

Þrjú gild tilboð bárust í verkið frá Tindhögum ehf., Asista verktökum ehf. og Landi og verki 

ehf. 

Stjórn Eignasjóðs felur deildarstjóra eignaumsýslu og sviðsstjóra umhverfis- og 

framkvæmdasviðs að vinna málið áfram og samþykkir að taka lægsta tilboði í 



   

fullnaðarfrágang á leikskólanum Asparlaut með fyrirvara um jákvæða niðurstöðu úr 

áreiðanleikakönnun. 

4. Myllubakkaskóli  nýframkvæmdir (2021050174) 

Gissur Hans Þórðarson verkefnastjóri fór yfir verkáætlun. 

5. Holtaskóli  nýframkvæmdir (2022120120) 

Gissur Hans Þórðarson verkefnastjóri fór yfir verkáætlun. 

6. Heiðarsel  nýframkvæmdir (2023090465) 

Gissur Hans Þórðarson verkefnastjóri fór yfir kostnaðaráætlun frá Verkís og skipulag 

framkvæmdar. 

7. Skólavegur 1  uppfærsluverkefni (2023030581) 

Hreinn Ágúst Kristinsson deildarstjóri eignaumsýslu fór yfir stöðu verksins. 

8. Garðasel  framtíðaráform (2023100188) 

Guðlaugur Helgi Sigurjónsson, sviðsstjóri umhverfis- og framkvæmdasviðs kynnti 

framtíðaráform og framkomna hugmynd fyrir leikskólann Garðasel. 

Stjórn eignasjóðs samþykkir áframhaldandi vinnu í þessu máli. Leggja þarf áherslu á 

þarfagreiningu og kynna niðurstöður síðar fyrir stjórninni. 

 

______________________________ 

Fleira ekki gert og fundi slitið kl. 16:14. 

 



 

 

 

 

 

Fundargerð 

53. fundur menningar- og þjónusturáðs Reykjanesbæjar, haldinn að Tjarnargötu 12  

22. mars 2024, kl. 08:30 

 

Viðstaddir: Trausti Arngrímsson formaður, Birgitta Rún Birgisdóttir, Eva Stefánsdóttir, 

Jóhanna Björk Sigurbjörnsdóttir og Sverrir Bergmann Magnússon. 

Að auki sátu fundinn Þórdís Ósk Helgadóttir sviðsstjóri menningar- og þjónustusviðs og Íris 

Eysteinsdóttir ritari. 

Elfa Hrund Guttormsdóttir boðaði forföll. Jóhanna Björk Sigurbjörnsdóttir sat fundinn í 

hennar stað. 

* * * 

1. Greiningarvinna á menningarhúsum (2022110463) 

Þórdís Ósk Helgadóttir sviðsstjóri menningar- og þjónustusviðs fór yfir stöðu húsa 

Reykjanesbæjar sem heyra undir menningar- og þjónustusvið.  

2. Mælaborð 2023 (2023030563) 

Þórdís Ósk Helgadóttir sviðsstjóri menningar- og þjónustusviðs fór yfir mælaborð 2023.  

3. Reykjanesfólkvangur (2024010398) 

Sverrir Bergmann Magnússon kynnti starfsemi og tilgang Reykjanesfólkvangs og leggur til 

að Reykjanesbær gangi úr Reykjanesfólkvangi. 

Menningar- og þjónusturáð samþykkir tillöguna 4-1.  

Birgitta Rún Birgisdóttir (D) situr hjá. 

4. Fugla- og steinasafn (2024030445) 

Menningar- og þjónusturáð samþykkir að fugla- og steinasafni verði ráðstafað í samræmi 

við tillögu safnstjóra Byggðasafnsins. 

5. Ferðamál (2023040346) 

Farið var yfir stöðu vinnu við ferðamálastefnu Reykjanesbæjar og næstu skref. 

Þann 5. mars síðastliðinn stóð Reykjanesbær fyrir ráðstefnu í Hljómahöll sem bar 

yfirskriftina Sókn í krafti samvinnu. Ráðstefnan var ætluð ferðaþjónustuaðilum og öðrum 

hagsmunaaðilum. Markmiðið er að styðja við og efla ferðaþjóna á svæðinu ásamt því að 

auka samstarf. Margir mættu til að hlýða á erindin og gafst ferðaþjónustuaðilum tækifæri til 

þess að koma saman og ræða um ýmis mál er snerta ferðaþjónustuna. Á mælendaskrá voru 
Kjartan Már Kjartansson bæjarstjóri Reykjanesbæjar, Lilja Dögg Alfreðsdóttir menningar- 

og viðskiptaráðherra, Þórdís Ósk Helgadóttir sviðsstjóri menningar- og þjónustusviðs,  Hjalti 



   

Már Einarsson viðskiptaþróunarstjóri Datera, Brynjar Vatnsdal deildarstjóri þróunardeildar 

Isavia, Eyþór Sæmundsson verkefnastjóri Markaðsstofu Reykjaness og María Hjálmarsdóttir 

sérfræðingur í stefnumótun.   

6. Ársskýrslur 2023 (2024030388) 

Ársskýrslur lagðar fram. 

7. Vefstefna Reykjanesbæjar (2023060380) 

Menningar- og þjónusturáð þakkar fyrir vel unna vefstefnu og vísar henni til umræðu í 

bæjarstjórn.  

8. 17. júní 2024 (2024030441) 

Menningar- og þjónusturáði er falið að koma með tillögur á næsta fundi að ræðumanni 

dagsins og fánahylli fyrir hátíðardagskrá 17.júní.  

Ef íbúar hafa ábendingar geta þeir sent þær á menningarfulltrui@reykjanesbaer.is.  

9. Ljósanótt 2024 (2024030442) 

Ljósanótt 2024 fer fram með hefðbundnu sniði dagana 5. - 8. september 2024 og er 

undirbúningur hafinn. Á næstu vikum berast fyrirtækjum erindi um framlög til hátíðarinnar 

og hvetur menningar- og þjónusturáð bæði þau, sem og félög og íbúa alla eindregið til þess 

að taka höndum saman og leggja sitt af mörkum. Ljósanótt er tákn bjartsýni, ljóss og birtu 

og þá fögnum við lífinu, tilverunni og njótum nærveru hvers annars. 

10. Leikfélag Keflavíkur (2024030444) 

Menningar- og þjónusturáð óskar Leikfélagi Keflavíkur til hamingju með metnaðarfulla 

uppsetningu á Djöflaeyjunni eftir Einar Kárason í leikgerð Kjartans Ragnarssonar og hvetur 

bæjarbúa til að missa ekki af þessari stórskemmtilegu sýningu. 

11. Listasafn Reykjanesbæjar (2024030443) 

Listamannateymið Libia Castro & Ólafur Ólafsson opnuðu sýninguna, Afbygging stóriðju í 

Helguvík, laugardaginn 24. febrúar 2024. Þá var ekki um formlega opnun að ræða. 

Opnunarhóf var haldið laugardaginn 9. mars kl. 14:00. Halldóra Fríða Þorvaldsdóttir, forseti 

bæjarráðs, opnaði sýninguna glæsilega með formlegum hætti. Opnunin var vel sótt en 

gestir voru 87 og voru margir heimamenn meðal þeirra. Víkurfréttir fjölluðu um viðburðinn.  

Afbygging stóriðjunnar í Helguvík er verk í vinnslu, við mælum með því að fólk komi oftar en 

einu sinni á sýningartímanum og taki þátt í samtalinu. 

Afbygging stóriðju í Helguvík, er unnið í samstarfi og samtali Libiu Castro & Ólafs 

Ólafssonar við Töfrateymið, Andstæðinga stóriðju í Helguvík, umhverfisverndarsinnann og 

fyrrverandi framkvæmdarstjóra Landverndar Auði Önnu Magnúsdóttur, hagfræðinginn 

Ásgeir Brynjar Torfason, arkitektinn Arnhildi Pálmadóttur, aðra umhverfissinna, íbúa 

Reykjanesbæjar og nærsamfélaga og sýningarstjórann Jonatan Habib Engqvist. 

Með því að einblína á þátttöku samfélags- og umhverfis sameinar sýningin fjölbreyttan 

uppruna, raddir og sjónarmið í Reykjanesbæ sem einnig er stærsta innflytjenda- og 

alþjóðasamfélag á Íslandi. Yfir sýningartímann mun samtalið og samstarfið þróast, opinn 

borgarafundur mun verða haldinn þann  4. apríl klukkan 17:30-19:30 þar sem fjallað verður 

um og tekið á stöðu verksmiðjunnar og staðarins í tengslum við samfélagið, sjálfbærni og 

vernd náttúrunnar á svæðinu og ímyndaðrar framtíðar. Einnig mun hópurinn skipuleggja 

aðrar opinberar uppákomur og gjörninga. 

mailto:menningarfulltrui@reykjanesbaer.is


   

Sýningunni hefur verið vel tekið og hafa margir öflugir fjölmiðlar fjallað um sýninguna, eins 

og: Kastljós, Víðsjá á RÁS 1 og Morgunblaðið sem kom út um síðustu helgi. 

Sýningin stendur til og með 28. apríl 2024.   

12. Hljómahöll (2024030451) 

Mikið líf hefur verið í Hljómahöll undanfarin mánuð en á meðal tónlistarviðburða má nefna 

að Elíza Geirsdóttir Newman kom fram á tónleikaröðinni trúnó ásamt hljómsveit sinni, 

haldnir voru góðgerðartónleikar fyrir Grindvíkinga þar sem fram komu Mugison, GDRN, 

Valdimar, Unnsteinn Manuel, Kósýbandið, Klara Elías, Demo, Nostalgía og Sigurbjörn Daði 
Dagbjartsson og þá var Bergið leigt út fyrir upptökur. Þar að auki hefur verið mikið um ýmis 

konar fundarhald, árshátíðarhald, hópaheimsóknir á Rokksafn Íslands og viðburði á vegum 

Tónlistarskóla Reykjanesbæjar.   

Hljómahöll fagnar 10 ára afmæli. Hljómahöll var opnuð þann 5. apríl 2014 og fagnar því 

bráðlega 10 ára afmæli sínu. Af því tilefni verður blásið til afmælisveislu laugardaginn 6. 

apríl en þá verður opið hús á milli 14:00-17:00. Kjartan Már Kjartansson, bæjarstjóri 

Reykjanesbæjar, flytur afmælisávarp. Tónlist verður flutt í Stapa, Bergi og á Rokksafni 

Íslands. Á meðal þeirra sem koma fram eru Páll Óskar, Bríet, Friðrik Dór, Fríða Dís, 

Bambalína og fjöldi atriða frá Tónlistarskóla Reykjanesbæjar. Vínylplötumarkaður verður á 

staðnum í tilefni dagsins og verður Tónlistarskóli Reykjanesbæjar með opið hús og sýnir 

aðstöðuna sína. Myndasýningar verða frá starfi Hljómahallar undanfarin 10 ár. Boðið verður 

upp á léttar veitingar. Þá verður ókeypis aðgangur að Rokksafni Íslands um afmælishelgina 

dagana 5.-7. apríl. 

13. Bókasafn Reykjanesbæjar (2024010418) 

Ljóðahátíðin Skáldasuð var haldin í Bókasafni Reykjanesbæjar 7.  21. mars. Skáldasuð er lítil 

ljóðahátíð, hugarfóstur myndlistarmannsins Gunnhildar Þórðardóttur sem er einnig 

ljóðskáld. Boðið var upp á ljóðalestur með tíu skáldum sem mörg hver tengjast 

Suðurnesjunum á einn eða annan hátt. Í tengslum við Skáldasuð komu Ragga Holm og 

Steinunn Jónsdóttir í Reykjavíkurdætrum og héldu ljóðasmiðju fyrir börn á aldrinum 10-12 

ára í Reykjanesbæ. 

Á dögunum var opnuð ný ljóðlistasýning í Átthagastofu bókasafnsins sem ber heitið Kjarni. 

Á sýningunni eru tví- og þrívíð myndverk Gunnhildar Þórðardóttur myndlistarmanns sem 

tengjast ljóðaverkefnum hennar. Sýningin er hluti af Skáldasuði og stendur yfir fram í miðjan 

maí. 

Einn vinsælasti menningarviðburður Bókasafnsins er Erlingskvöld sem fór fram 

fimmtudagskvöldið 21. mars. Erlingskvöld er haldið til heiðurs fyrrum bæjarlistarmanni 

Keflavíkur, Erlingi Jónssyni. Rithöfundarnir Ásmundur Friðriksson, Marta Eiríksdóttir og 

Auður Jónsdóttir lásu úr verkum sínum auk þess sem Birta Rós söng nokkur lög eftir Ninu 

Simone. Erlingskvöld er styrkt af Uppbyggingarsjóði Suðurnesja. 

14. Samþykkt um bílastæðasjóð (2022100414) 

Menningar- og þjónusturáð samþykkir samþykkt um bílastæðasjóð. Ráðið leggur áherslu á 

að tilkoma sjóðsins verði ekki til þess að aukin kostnaður leggist á viðburðahald á vegum 

Reykjanesbæjar. 

15. Fundargerðir stjórnar Reykjanes jarðvangs 22. maí, 9. júní, 16. ágúst og 29. september 

2023 (2023030200) 

Fundarðgerðir stjórnar Reykjanes jarðvangs lagðar fram. 



   

16. Fundargerð stjórnar Reykjanes jarðvangs 16. febrúar 2024 (2024020382) 

Fundargerð stjórnar Reykjanes jarðvangs lögð fram. 

 

 

 

______________________________ 

Fleira ekki gert og fundi slitið kl. 10.30 

 



 

 

 

 

 

Fundargerð 

49. fundur sjálfbærniráðs Reykjanesbæjar, haldinn að Tjarnargötu 12  

27. mars 2024, kl. 10:30 

 

Viðstödd: Guðný Birna Guðmundsdóttir formaður, Guðni Ívar Guðmundsson, Hafsteinn 

Hjartarson, Hjörtur Magnús Guðbjartsson og Þóranna Kristín Jónsdóttir. 

Að auki sátu fundinn Anna Karen Sigurjónsdóttir verkefnastjóri sjálfbærnimála, Silja Kolbrún 

Skúladóttir fulltrúi ungmennaráðs og Íris Eysteinsdóttir ritari.  

Aneta Grabowska boðaði forföll. Hafsteinn Hjartarson sat fundinn í hennar stað. 

* * * 

1. Fundargerðir ráða (2023110092) 

Farið var yfir fundargerðir ráða út frá sjálfbærnisjónarmiðum. Engar tillögur komu frá 

fulltrúum sjálfbærniráðs. 

2. Lýðræðisstefna Reykjanesbæjar (2023030124) 

Gunnar Kristinn Ottósson skipulagsfulltrúi og Margrét Lilja Margeirsdóttir verkefnastjóri 

skipulagsmála mættu á fundinn. Sjálfbærniráð hefur fjallað í nokkurn tíma um fyrirhugaða 

lýðræðisstefnu Reykjanesbæjar og fengið til sín gesti og upplýsingar frá öðrum 

sveitarfélögum. Sjálfbærniráð þakkar góðum gestum fyrir komuna á fundinn og upplýsingar 

um íbúalýðræði. Sjálfbærniráð mun vinna áfram í málinu og vinna með lykilspurningar 

varðandi tilurð og markmið hverfaráða auk íbúalýðræðis. 

3. Barna- og ungmennaþing Reykjanesbæjar - tillögur ungmennaráðs (2023110099) 

Anna Karen Sigurjónsdóttir verkefnastjóri sjálfbærnimála hefur tekið saman drög að 

verkefnum og lagt til að tekið yrði strax fyrir þrjú verkefni sem hægt er að ráðast í á næstu 

vikum og mánuðum.  

Verkefnin sem voru valin eru eftirfarandi: 

 Fjölga útiflokkunartunnum á skólalóðum, í skrúðgörðum og við Fjörheima.  

 Fjölga tækifærum til að ungmenni geti sagt sína skoðun á umhverfismálum.  

 Bæta lýsingu í ungmennagarðinum og á Öllavelli.  

 

Sjálfbærniráð mun fylgja verkefnunum eftir með fulltrúa ungmenna í ráðinu Silju Kolbrúnu 

Skúladóttur í þéttu samstarfi við Ólaf Berg Ólafsson, umsjónarmanni ungmennaráðs. 

Sjálfbærniráð mun auk þess halda áfram að rýna í verkefnin og koma með verkefni sem 

hægt er að fara af stað með seinna á árinu og á næsta ári með tilliti til fjárhagsáætlunar.  



   

Sjálfbærniráð vísar tillögunum til umhverfis- og skipulagsráðs til frekari skoðunar. 

Þóranna Kristín Jónsdóttir (B) lagði fram samantekt og athugasemdir um tillögurnar. 

4. Reykjaneshöfn - áætlun um meðferð og flokkun úrgangs (2023110128) 

Reykjaneshöfn lagði fyrir áætlun um meðferð og flokkun úrgangs í byrjun árs. Nú hafa 

ráðsmenn haft tíma til að rýna skýrsluna og koma með athugasemdir. Fulltrúar ráðsins hafa 

frest til 10. apríl fyrir athugasemdir. Lagt er upp með að skýrslan verði lögð fram til 

samþykktar á næsta fundi ráðsins þann 24. apríl næstkomandi. 

5. Kosningar og fyrirkomulag (2024010180) 

Sjálfbærniráð leggur hér fram drög að fyrri kosningahandbók Reykjanesbæjar sem fjallar um 

forseta- og alþingiskosningar. Drögin voru unnin af formanni og borin undir formann 

yfirkjörstjórnar. Handbókin er sett upp þannig að verkefnin tengd kosningunum eru listuð 

upp, sett er upp tímaáætlun um hvenær verkefnin þurfa að fara af stað og tilgreint er 

ábyrgðarfólk innan kjörstjórnar um hvert verkefni.  

Lagt er til að nefndarfólk sjálfbærniráðs fái tvær vikur til að skila inn athugasemdum um 

handbókina, þar til 10. apríl næstkomandi. Formaður mun í kjölfarið fara yfir athugasemdir 

og vinna áfram að þeirri vinnu að klára handbókina í samvinnu við formann yfirkjörstjórnar 

og starfsmann ráðsins. Lagt er upp með að skýrslan verði lögð fram til samþykktar á næsta 

fundi ráðsins 24. apríl nk. 

Anna Karen Sigurjónsdóttir verkefnastjóri sjálfbærnimála fór yfir fyrstu upplýsingar um 

kosningaþátttöku frá Hagstofu Íslands. Að þessu sinni komu inn gögn um kjörsókn eftir 

bakgrunni og aldri í sveitastjórnarkosningunum árið 2022. Frekari upplýsingar verða rýndar 

á næsta fundi ráðsins. 

6. Fjórða iðnbyltingin (2023050187) 

Lagt fram tilboð í vinnu við kortlagningu á fjórðu iðnbyltingunni.  

Sjálfbærniráð mun vinna málið áfram á milli funda. 

 

______________________________ 

Fleira ekki gert og fundi slitið kl. 12.30 

